[bookmark: _GoBack]
Տ Ե Ղ Ե Կ Ա Ն Ք
««Հայաստանի Հանրապետության կառավարության 2018 թվականի ապրիլի 12-ի N 404-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի առնչությամբ շահագրգիռ մարմինների կողմից արված առաջարկությունների վերաբերյալ

	1. Արդարադատության նախարարություն
	10.05.2023թ.

	
	N /27.3/23364-2023

	1. «Հայաuտանի Հանրապետության կառավարության 2018 թվականի ապրիլի 12-ի N 404-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծով (այսուհետ՝ Նախագիծ) ծավալուն փոփոխություններ և լրացումներ են նախատեսվում Հայաuտանի Հանրապետության կառավարության 2018 թվականի ապրիլի 12-ի N 404-Ն որոշման (այսուհետ՝ Որոշում) Հավելված 1-ում: Այդ առումով հայտնում ենք, որ Որոշման Հավելված 1-ի կետերի համարակալումը չի համապատասախանում «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջներին, որոնց համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով: Ուստի նկատի ունենալով վերոգրյալը՝ Որոշման մեջ փոփոխությունների և լրացումների կատարումը, ինչպես նաև Նախագծի ընդունման դեպքում դրա պաշտոնական ինկորպորացիան ինքնին ենթադրում է դժվարություններ, մասնավորապես՝ Նախագծի 1-ին կետի 2-րդ և 3-րդ ենթակետերում  նշվում է, որ փոփոխությունները կատարվելու են Որոշման բացատրական կամ նկարագրական մասերում, սակայն այդպիսի վերնագրերով մասեր Որոշման մեջ բացակայում են: Բացի այդ՝ ենթաօրենսդրական նորմատիվ իրավական ակտը մասեր և հոդվածներ չի կարող ունենալ՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի պահանջները, իսկ հիշյալ հոդվածի 6-րդ մասի համաձայն՝ ենթաօրենսդրական նորմատիվ իրավական ակտերում բովանդակությամբ համասեռ կետերը կարող են միավորվել գլուխներում, իսկ գլուխները՝ բաժիններում: Բացի այդ Որոշման Հոդված 62 և 63-ը շարադրված են որպես մեկ հոդված: Նկատի ունենալով վերոգրյալը, առաջարկում ենք Որոշման Հավելված 1-ը շարադրել նոր խմբագրությամբ՝ կետերի, ենթակետերի և պարբերությունների համարակալումը համապատասխանեցնելով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջներին, միաժամանակ դրանում ընդգրկելով նաև Նախագծով նախատեսվող փոփոխությունները և լրացումները:
	Մասամբ է ընդունվել
2-րդ և 3-րդ ենթակետում «բացատրական մաս» և «նկարագրական մաս» բառերը հանվել են: Ինչ վերաբերում է հավելված 1-ի վերաշարադրմանը, ապա առողջական վիճակի, հիվանդությունների և ախտաբանական վիճակների վերաբերող կարգավորումներն  ունեն առանձնահատուկ բնույթ և մշտապես սահմանված են եղել գործող ձևաչափով:

	2. Նախագծի 1-ին կետի 1-ին և 2-րդ ենթակետերում  «աղյուսակի», «աղյուսակին» բառերն առաջարկում ենք փոխարինել «ցանկի», «ցանկին» բառերով, ինչպես նաև 2-րդ ենթակետից հանել  «բացատրական մասի» բառերը.
	Ընդունվել է

	3. 1-ին կետի 2-րդ ենթակետի գ. պարբերությունում «բառը» և «բառով» բառերն անհրաժեշտ է փոխարինել «հապավումը» և «հապավումով» բառերով.
	Ընդունվել է

	4. 1-ին կետի 3-րդ ենթակետում «նկարագրական մասում» բառերն անհրաժեշտ է փոխարինել «Հոգեկան և վարքային խանգարումներ, հոգեբանական առանձնահատկություններ» բաժնի» բառերով.
	Մասամբ է ընդունվել
«նկարագրական մասում» բառերը փոխարինվել են «նկարագրությունում» բառով:

	5. 1-ին կետի 3-րդ ենթակետի գ. պարբերությունն անհրաժեշտ է խմբագրել, մասնավորապես՝ «ընկնավորություն (էպիլեպսիա)» բառերը փոխարինել «ընկնավորությունը (էպիլեպսիան)», «էպիլեպսիա» բառը՝  «էպիլեպսիան» բառերով,   «հինգերորդ պարբերությունում» բառերը՝ «հինգերորդ, յոթերորդ և ութերորդ պարբերություններում» բառերով, քանի որ փոփոխվող բառն առկա է նաև փոփոխվող հոդվածի այդ պարբերություններում, ինչպես նաև «երրորդ և հինգերորդ պարբերություններում «ընկնավորություն» բառը փոխարինել «էպիլեպսիա» բառով» բառերը փոխարինել «չորրորդ և վեցերորդ պարբերություններում «ընկնավորություն» բառն իր հոլովաձևերով փոխարինել «էպիլեպսիա» բառի համապատասխան հոլովաձևերով» բառերով, քանի որ նշված բառն առկա է ոչ թե հիշյալ հոդվածի երրորդ և հինգերորդ, այլ  չորրորդ և վեցերորդ պարբերություններում:
	Ընդունվել է

	6. 1-ին կետի 3-րդ ենթակետի ժա. պարբերությունն անհրաժեշտ է խմբագրել, մասնավորապես՝ «վերջում» բառը փոխարինել «վերջում՝ վերջակետից առաջ» բառերով, հանել «իններորդ» բառը, քանի որ այդ պարբերությունում նման բառեր չկան, «Կվինկեյի այտուց» բառերը փոխարինել «անգիոայտուց (անոթայտուց)» բառերով» բառերը փոխարինել «Կվինկեյի այտուց» բառերն իրենց հոլովաձևերով փոխարինել «անգիոայտուց (անոթայտուց)» բառերի համապատասխան հոլովաձևերով» բառերով.
	Ընդունվել է

	7. 1-ին կետի 3-րդ ենթակետի ժէ. պարբերության վերջին նախադասությունում «28» թիվը փոխարինել «28-րդ» բառով.
	Ընդունվել է

	8. 1-ին կետի 3-րդ ենթակետի իգ. պարբերությունում «հոդվածի նկարագրական մասից» բառերն անհրաժեշտ է փոխարինել «հոդվածից», իսկ «հոդվածների նկարագրական մասեր» բառերը՝ «հոդվածներ» բառով.
	Մասամբ է ընդունվել
Առաջին առաջարկությունն իրացվել է, իսկ «հոդվածների նկարագրական մասեր» բառերը վերախմբագրվել են «հոդվածների նկարագրությունները» բառերով:

	9. 1-ին կետի 3-րդ ենթակետի իգ. պարբերությունով լրացվող Հոդված 50-ի 2-րդ պարբերությունում «չեն պահվում» բառերն անհրաժեշտ է փոխարինել «չի պահվում» բառերով, իսկ 51-րդ հոդվածի վերջին պարբերությունն անհրաժեշտ է խմբագրել, քանի որ «զինվորական ծառայության համար» բառերը կրկնվում են.
	Ընդունվել է

	9) 1-ին կետի 3-րդ ենթակետի իը. պարբերությունում «տասներորդ» բառն անհրաժեշտ է փոխարինել «տասնմեկերորդ» բառով, քանի որ հիշյալ պարբերությունում նշված փոփոխվող բառերն առկա են ոչ թե տասներորդ, այլ տասնմեկերորդ պարբերությունում:
	Ընդունվել է

	10.Նախագծում առկա են ուղղագրական և տեխնիկական բնույթի մի շարք վրիպակներ, այսպես, Կանոնակարգի՝
1) 1-ին կետի 1-ին ենթակետի բ. պարբերությունում «չորորդ» բառն անհրաժեշտ է փոխարինել «չորրորդ» բառով.
2) 1-ին կետի 1-ին ենթակետի ժ. պարբերությունում «պարբերությում» բառն անհրաժեշտ է փոխարինել «պարբերությունում» բառով.
3) 1-ին կետի 1-ին ենթակետի ժէ. պարբերությունում «անբողջական» բառն անհրաժեշտ է փոխարինել «ամբողջական» բառով:
	Ընդունվել է

	2. Առողջապահության նախարարություն

	23.02.2023թ.

	
	N ԱԱ/02.2/4155-2023

	Ի պատասխան Ձեր 2023 թվականի փետրվարի 17-ի թիվ ՊՆ/510/869-2023 գրության հայտնում եմ, որ ՀՀ կառավարության «Հայաuտանի Հանրապետության կառավարության 2018 թվականի ապրիլի 12-ի թիվ 404-Ն որոշման մեջ փոփոխություններ և լրացումներ կատարելու մասին» որոշման նախագիծը քննարկվում է Առողջապահության նախարարության համապատասխան մասնագիտությունների գծով խորհրդատուների հետ:
Արդյունքների վերաբերյալ տեղեկությունը Ձեզ լրացուցիչ կտրամադրվի:
	Ընդունվել է

	3. Առողջապահության նախարարություն

	09.03.2023թ.

	
	N ԱԱ/02.2/4756-2023

	Կառավարության «Հայաuտանի Հանրապետության կառավարության 2018 թվականի ապրիլի 12-ի N 404-Ն որոշման մեջ փոփոխություններ և լրացումներ կատարելու մասին» որոշման նախագծի վերաբերյալ առարկություններ չկան: 
	Ընդունվել է

	Միաժամանակ առաջարկվում է Առողջապահության նախարարության խորհրդատուների հետ քննարկման արդյունքներով վերոնշյալ նախագծում ներառել  նաև Կառավարության 2018 թվականի ապրիլի 12-ի N 404-Ն որոշման (այսուհետ` Որոշում) հետ կապված ստորև ներկայացվող առաջարկությունները.
1. Որոշման Հավելված 1-ի 11-րդ հոդվածի «Բ» կետով ներկայացված «իդիոպաթիկ վեգետատիվ նեյրոպաթիա» (G90.0) ախտորոշումը և վերջինիս նկարագրական մասը չեն համապատասխանում միմյանց, իսկ նշյալ կետում ներկայացվածը համապատասխանում է «սոմատոֆորմ վեգետատիվ դիսֆունկցիային» F45.3, ինչն ընդգրկված է ՀՄԴ-ի «Հոգեկան և վարքի խանգարումներ» գլխում,
	


Չի ընդունվել
Քանի որ առողջապահության նախարարությունում կայացած քննարկման ընթացքում առաջատար նյարդաբան մասնագետների կողմից գտնվել է ոչ նպատակահարմար։

	2. Որոշման Հավելված 1-ի 12-րդ հոդվածի 3-րդ պարբերության մեջ «բարձրացումով» բառից հետո ավելացնել «կամ պերիֆերիկ նյարդային համակարգի չափավոր արտահայտված խանգարումներով» բառերը, քանի որ «Գիյեն Բարրեի» համախտանիշը հանդիսանում է ծայրամասային նյարդային համակարգի հետ կապված խնդիր,
	Ընդունվել է

	3. Որոշման Հավելված 1-ում ավելացնել զինվորական ծառայության համար քաղաքացու կամ զինծառայողի պիտանիության աստիճանը որոշող հիվանդությունների ցանկի 50-րդ և 51-րդ կետերով սահմանված հոդվածների բացատրական մասը,
	Ընդունվել է

	4. հաշվի առնելով, որ «ընկնավորություն» հիվանդություն ՀՄԴ-ում առկա չէ, Որոշման մեջ նշված ձևակերպումը համապատասխանեցնել ըստ դասակարգչի ձևակերպման և խմբագրել ամբողջ տեքստում,
	Ընդունվել է

	5. Որոշման Հավելված 1-ի 22-րդ հոդվածի «Ա» կետում «չկա» բառից հետո ավելացնել «կամ ժառանգական անգիոայտուցը» բառերը,
	Ընդունվել է

	6. Որոշման Հավելված 1-ի 22-րդ հոդվածի 7-րդ պարբերությամբ սահմանված ալերգոլոգիական հիվանդություններ բաժնում, ինչպես նաև նույն բաժնի «Բ» և «Դ» պարբերություններում «Կվինկեյի այտուց» բառերը փոխարինել «անգիոայտուց (անոթայտուց)» բառերով,
	Ընդունվել է

	7. Որոշման Հավելված 1-ի 22-րդ հոդվածի ալերգոլոգիական հիվանդություններ բաժնի «Դ» պարբերության 2-րդ ենթակետում «3 տարի» բառերը փոխարինել «1 տարի» բառերով,
	Ընդունվել է

	8. Որոշման Հավելված 1-ի հոդված 26-ի բոլոր պարբերություններում առկա «Արյան շրջանառության խանգարում» բառերը փոխարինել «Սրտային անբավարարություն» տերմինով,
	Ընդունվել է

	9. Որոշման Հավելված 1-ի հոդված 26-ի երկրորդ պարբերությունում առկա «արյան շրջանառության խանգարման աստիճանը» փոխարինել «սրտային անբավարարության աստիճան» բառերով։ Անհրաժեշտ է նաև «պետք է առարկայացվի էխոկարդիոգրաֆիկ հետազոտությամբ (ձախ փորոքի և նախասրտի սիստոլիկ ու դիաստոլիկ չափսերի մեծացում, արտամղման ֆրակցիայի իջեցում)» բառերը փոխարինել «պետք է առարկայացվի էխոկարդիոգրաֆիկ հետազոտությամբ, Pro-BNP, NT Pro-BNP լաբորատոր հետազոտությամբ (ձախ փորոքի և նախասրտի սիստոլիկ ու դիաստոլիկ չափսերի մեծացում, արտամղման ֆրակցիայի իջեցում, դիաստոլիկ դիսֆունկցիա)» բառերով,
	Ընդունվել է

	10. Որոշման Հավելված 1-ի 27-րդ հոդվածի «Ա» կետը ձևակերպել հետևյալ բովանդակությամբ. ««Ա» կետին է վերաբերում զարկերակային գերճնշում III աստիճանի` սիստոլիկ ճնշումը ≥180, դիաստոլիկը՝ ≥110, եթե առկա է ձախ փորոքի հիպերտրոֆիա առնվազն 1 սեգմենտի 1․2 սմ–ից ավել  և ստորև նշվածներից որևէ մեկը․ 
դիաստոլիկ դիսֆունկցիա, միտրալ փականի հետհոսք II աստիճանի կամ ավել, աորտալ փականի հետհոսք I աստիճանի կամ ավել, ձախ փորոքի դիլատացիա 5․6սմ–ից ավել կամ պրոտեինուրիա 0․033 պրոմիլից ավել»»,
	Ընդունվել է

	11. Որոշման Հավելված 1-ի 27-րդ հոդվածի «Բ» կետը ձևակերպել հետևյալ բովանդակությամբ. ««Բ» կետին է վերաբերում զարկերակային գերճնշում II աստիճան` սիստոլիկ ճնշումը` 160-179, դիաստոլիկը՝ 100-109, եթե առկա է ձախ փորոքի հիպերտրոֆիա առնվազն 1 սեգմենտի 1․2 սմ–ից ավել և ստորև նշվածներից որևէ մեկը․
դիաստոլիկ դիսֆունկցիա, միտրալ փականի հետհոսք II աստիճանի կամ ավել, աորտալ փականի հետհոսք I աստիճանի կամ ավել, ձախ փորոքի դիլատացիա 5․6սմ–ից ավել կամ պրոտեինուրիա 0․033 պրոմիլից ավել:»» բառերով,
	Ընդունվել է

	12. Որոշման Հավելված 1-ի 27-րդ հոդվածի «Գ» կետը ձևակերպել հետևյալ բովանդակությամբ` ««Գ» կետին է վերաբերում զարկերակային գերճնշում I աստիճան` սիստոլիկ ճնշումը 140-159, դիաստոլիկը՝ 90-99 և եթե առկա է նշվածներից որևէ մեկը` ձախ փորոքի հիպերտրոֆիա առնվազն 1 սեգմենտի 1․1 սմ–ից ավել, դիաստոլիկ դիսֆունկցիա, ձախ նախասրտի դիլատացիա 4․0 սմ–ից ավել, միտրալ փականի հետհոսք II աստիճանի կամ ավել, աորտալ փականի հետհոսք I աստիճանի կամ ավել, ձախ փորոքի դիլատացիա 5․6սմ–ից ավել կամ պրոտեինուրիա 0․033 պրոմիլից ավել:»» բառերով,
	Ընդունվել է

	13. Որոշման Հավելված 1-ի 27-րդ հոդվածի վերջին պարբերությունից հետո ավելացնել նոր պարբերություն, հետևյալ բովանդակությամբ` «Եթե զարկերակային գերճնշման պայմաններում առկա չեն կառուցվածքային կամ լաբորատոր փոփոխություններ, ապա փորձաքննությունն իրականացվում է «28-րդ» հոդվածի համապատասխան կետերով,
	Ընդունվել է

	14. Որոշման Հավելված 1-ի 28-րդ հոդվածի  բոլոր պարբերություններում և կետերում «սոմատոտրոֆ» բառը  փոխարինել «սոմատոֆորմ» բառով,
	Ընդունվել է

	15. Որոշման Հավելված 1-ի 36-րդ հոդվածի 11-րդ պարբերության մեջ «աստիճան է» բառից հետո ավելացնել «Շոերման մանուի հիվանդությամբ ուղեկցվող» բառերը:
	Ընդունվել է

	4. Ֆինանսների նախարարություն

	04.05.2023թ.

	
	N 01/11-1/8891-2023

	Դիտողություններ և առաջարկություններ չկան:
	Ընդունվել է



